
贈窮獨叟

作者：王逢　元朝

本作品收錄於《列朝詩集/甲前04》

窮陰結長寒，木介河生澌。

曠野獨獸號，異鄉孤臣悲。

薜衣帶胡繩，三年限朝儀。

豈徒無炊火，顧有麻斬齊。

身幸免汙辱，言之淚交頤。

脫急藉朱家，吊古懷要離。

溯風酒三酹，老氣吞畎夷。

誓刳梟獍肉，用塞烏鳥饑。

漢酬張良志，吳乞伍員師。

行歌《獨碌》篇，以繼《從軍》詩。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

